Ambasada McCulley Ya Jinjina Wa Rundunar
Mayakan Kasar Amirka Ta Musamman Ranar
Cikarta Shekaru 237 Da Kafawa

Ambasada Terence P. McCulley ke gaisawa da jerin gwanon dakarun Rundunar
Mayakan Kasar Amirka ta Musamman, a wajen bikin cika shekaru 237 da
kafuwarta, ranar 10 ga watan Nuwamba, a garin Abuja. Idika Onyukwu ne ya
dauko hoton.

Saje Aaron Guzman ne, ke yanka fanken bikin tunawa da shekaru 237, da kafiiwar
rundunar. A gefen hagu kuma, Ambasada Terence P. McCulley ne.

A wata jinjinawa ta musamman da Jakadan Kasar Amirka, Ambasada Terence P.
McCulley ya yi wa Rundunar Mayakan Kasar Amirka ta Musamman, a ranar 10,
ga watan Nuwamba. Ambasada McCulley, ya ce irin KoKarin da wannan
muhimmiyar rundunar ke yi, wajen wadata harkokin tsaro ga ofisoshin jakadanci
Kasar Amirka da jami’ansu, ciki har da Ofishin Jakadancin Kasar Amirka dake
Nijeriya, shi ya sanya kowa yake cikin kwanciyar hankali. Ya yi wannan jawabin
ne, a wajen wani gagarumin bikin da jama’a suka hallara, don tunawa da shekaru
237 da kafuwar Rundunar MayaKkan Kasar Amirka ta Musamman, a garin Abuja.
"Muna alfahari da irin gudunmawar da ku ke bai wa jama’armu; kuma muna
mutunta ayyukanku; kazalika muna murna da alfaharin kasancewarku, a cikinmu,”
in ji Ambasada McCulley.

Gagarumin bikin ya fara ne, da daukar hotunan bidiyon saKonnin tayin murna,
daga Kwamandan Rundunar MayaKan Amirkar ta Musamman, ta 13, Janar John
Lejeune, sai kuma karanta saKon tayin murnar Sakatariya Hillary Clinton da aka yi.
An kuma yanka fanke, da takobin rundunar, a wajen bikin na Rundunar MayaKan
Kasar ta Amirka, ta Musamman.

Wadanda suka halarci bikin, sun hada da jami’an harkokin jakadanci da jami’an
harkokin diflomasiyya da rundunonin harkokin tsaro, wadanda suka Kkalli
dadaddun al’adun rundunar ta musamman. Saje Aaron Guzman ne ya gabatar da
gutsuren farko na fanken, ga Ambasada McCulley, a wata girmamawa ta
musamman, yayinda aka miKa gutsure na biyu da na uku ga soja mafi Kananan
shekaru da kuma mafi yawan shekaru, na rundunan, dake wurin.

Tun cikin shekarun 1940 ne aka fara shirye-shiryen Harkokin Tsaron Rundunar ta
Musamman, wanda kuma aka kebe ranar 10 ga watan Nuwamba, don zama ranar
da aka kafa rundunar. Rundunar ce ke da alhakin wadata harkokin tsaro ga dukan
harkokin Kasashen wajen Kasar Amirka, dake fadin duniya. Tun kuma 1800,
dakarun rundunar ta musamman ke kare rayuka da dukiyoyin jama’ar Kasar
Amirka, kuma kamar yadda Sakatariya Clinton ta ce, “ba wai wata rundunar
jami’an tsaro ba ce, kadai, runduna ce ta daukacin Kasar Amirka, kuma mu ke cin
gajiyarta.”



